
Haitian Creole 

 

Pou Piblikasyon Imedya: 12 out 2014 

 

GOUVÈNÈ CUOMO ANONSE SALON TRAVAY POU BAY EWO NOU YO DYÒB AP VINI NAN LONG ISLAND 

 

Gen plis pase 400 dyòb ki disponib pou veteran ak fanmi yo  

 

Gouvènè Andrew M. Cuomo jodi a te anonse Gad Nasyonal New York pral resevwa yon Salon Travay pou 

Bay Ewo Veteran nou yo Travay nan Farmindale Armed Forces Reserve Center a jou kap jedi 14 out la. 

Plis pase 80 patwon, kap ofri plis pase 400 dyòb pou veteran, mari/madanm militè ak manm Rezèv ak 

Gad Nasyonal la, pral la pou rankontre ak kandida kap chèche travay. 

 

“Nou gen yon gwo tonton dèt anvè gason ak fanm sòlda nou yo pou devouman san machandaj yo nan 

moman lapè ak nan konfli,” te deklare Gouvènè Cuomo. “Fè tou sa nou kapab pou ede veteran jwenn 

travay se yon fason enpòtan pou nou remèsye yo pou sèvis yo, ak pou bravou yo. M ankouraje tout 

veteran Long Island kap chèche travay pou yo vizite Salon Travay pou bay Ewo nou yo Dyòb epi aprann 

plis sou jan Eta New York ka ede yo vanse ak karyè yo.” 

 

Salon Travay kap bay Ewo Veteran nou yo Travay ap kòmanse bò 10 a.m. epi pral fini jiska 1 p.m. Nan 

maten, Fondasyon Chanm Komès Ameriken an pral òganize yon atelye travay soti 8:30 a.m. rive 10 a.m. 

Atelye travay la pral gen ladann yon sesyon nan salklas kap gen apre l sesyon oryantasyon endividyèl ak 

pwofesyonèl resous imèn pou tout patisipan ki anrejistre alavans. Sesyon oryantasyon yo ap konsantre 

sou teknik pou ekri curriculum vitae ak teknik pou fè entèvyou pou tout patisipan veteran ak militè k ap 

chèche dyòb. Reprezantan Administrasyon Veteran yo pral sou teren an tou pou ede veteran ak tout 

kesyon yo genyen sou benefis ak swen sante.  

 

W ap jwenn anrejistreman ak plis enfòmasyon pou Salon Travay la isit la.  

 

Fwa Travay pou Ewo Veteran Nou Yo Jwenn Travay la se youn nan yon seri aktivite kap fèt atravè peyi a 

pou veteran, madanm oubyen mari militè ak manm Gad Nasyonal ak Rezèv la ka rankontre ak patwon. 

Depi kreyasyon li nan lane 2011, plis pase 23.000 veteran ak mari ak madanm militè te jwenn dyòb 

atravè pwogram Hiring Our Heroes la, dapre Fondasyon Chanm Komès Ameriken an. 

Pwogram Zòn Travay Gad Nasyonal New la pral fè pati Fwa Travay la tou. Pwogram Inisyativ Travay Gad 

Nasyonal New York la ede Sòlda ak Pilòt Gad Nasyonal New York byen ekri curriculum vitae yo pandan l 

ap bay yo tou enfòmasyon sou patwon ki vle anpwaye veteran ak manm Gad la. Anpwaye nan Zòn 

Travay la ap travay tou pou ede patwon konprann ansanm konpetans veteran ak Sòlda ak Pilòt Gad la 

pote nan biznis yo. 

